
Baltasar Garzon epaileak Ardi Beltza 
ixteko asmoa duela jakinarazi die al
dizkariko arduradunei. Aldeei iritzia 
eskatuko die orain. 

Nafarroako Gobernuak diru lagun
tzak onartu ditu euskarazko eskola li
buruak gaztelaniara itzultzeko. Dato
rren ikasturterako prest nahi ditu Go
bernuak. 

Mexikoko Kongresu Nazional Indige
nak baztertu egin du Senatuak CO
COPAri egindako aldaketa. COCO
P Aren proposamena onartzeko eska
tu dute zenbait intelektualek eta 
Rigoberta Menchuk. 

Dennis Tito EEB
Betako diruduna 
gaur abiatuko da 
espaziora, Alfa es
taziora. Izarren ar
tera joango den 
lehen turista da. 

Juan Jose Badiola entzefalopatia es
pongiforme igorgarrietan adituarekin 
hitz egin du EGUNKARIAk, gaixotasun 
horri buruz. 

Ekainaren 29tik uztailaren lehenera 
egingo da Euskal Herria Zuzenean 
musikajaialdia, Sohatiako eremuan. 

Astero bi langile hilda 
Aurtengo lehenengo hiru hiruhilekoan 35.879 lan istripu 
izan dira Hego Euskal Herrian; dagoeneko 35 langile hil 
dira, eta horrek esan nahi du aste bakoitzean bi langile hil
tzen direla batez beste. Datu izugarriak dira horiek, are 
gehiago, lan istripuen kopuruak gora egin duela ikusita: 
iazko datuekin alderatuta, %7 istripu gehiago izan dira 
orain artean. Egoera hori salatzeko mobilizatu ziren atzo 
sindikatuak Hego Euskal Herrian; ordubeteko lanuzteak 
eta protestaldiak deitu zituzten ELA, LAB, ESK eta EILA
Sek alde batetik, eta CCOO, UGT eta USOk bestetik, eta 
erantzuna zabala izan zen. Ezbeharren arrazoiak enple
guaren prekarizazioa eta segurtasun araudiaren ez bete
tzea direla diote sindikatuek, eta azterketa horri heltzeko 
aitzakiarik ez dago. 

Maiatza Dantzan jaialdia ez 
egiteak kezka piztu du 
Dantzaren Nazioarteko Egunaren atarian, kezka piztu du 
aurten Maiatza Dantzan j aialdirik ez dela egingo jakiteak. 
Victoria Eugenia antzokia obretan dela eta,jakinekoa zen 
aurten ez zela antzoki horretan egingo Maiatza Dantzan
eko ekitaldirik, baina Gipuzkoako Foru Aldundiak ez du, 
oraingoz behintzat, alternatibarik aurkeztu. Maiatza Dan
tzan-i eman ohi zion laguntza urte osoan zehar dantza 
emanaldiak antolatzeko erabiliko duela adierazi du Al
dundiak, baina Gipuzkoako Dantza Elkarteko kideek ez 
dakite zehazki zer emanaldi izango diren horiek. Argi du
tena da ez dutela Maiatza Dantzan-en hutsunea beteko. 

Egunkaria 2001 eko apirilaren 28a 

Mexikoko indigenak haserre 
Senatuaren erabakiagatik 
CNI Kongresu Nazional Indigenak baztertu egin du Mexi
koko Senatuak COCO P A Adiskidetze eta Baketzerako Ba
tzordearen proposamenari egindako aldaketa. Erakunde 
indigenaren arabera, Senatuak azkenean onartutako tes
tuak ez du jatorrizko proposamenaren mamia errespetatu, 
lurralde autonomiarako eskubidea ezabatzen baitie herri 
indigenei, eta kolektibo hori eskubide baten subjektu pu
blikoa izatea zintzilik uzten baitu. CNIren ustez, «gerra 
probokazioa» da Senatuaren ekimena, ez dielako komuni
tate indigenen beharrei erantzuten. Mexikoko zenbait aka
demikok eta ikerlarik ere COCOPA legea bere horretan 
onartzeko eskatu dute. 

Portlanden aukera 
Europako Errekopa eta Superkopa irabazi zituen iaz, bi
garren partaidetza du Europako lehiaketarik garrantzitsu
nean, Europako Kopan, eta finalean da Portland San An
tonio. Finalean da, eta eskura du txapela. Eskura ez, sei 
goletara. Hori da joanekoan Irunean lortutako errenta, 
eta nahikoa izango ote den edo ez zalantza, Palau Blau
grana beldurgarrian argituko da gaur (18:00, La 2). Ez da 
Bartzelonak horrelako egoera bati buelta ematen dion au
rreneko aldia, baina nondik edo handik euren aukera ba
liatu behar dute nafarrek. Ez da hasiberriz osatutako tal
dea. Horrelako pasadizoetan zaildu tako jendea badute, 
eta era horretako aukerarik gutxitan izango dute berriro. 
Lehendik handi dena, handiago bihurtu liteke gaur. 


